III

E m’ é fayu bin grant po compare das laivou qu’ € vniait. Lo ptét prince, que me pdjait briment de
quéchtions, ne sannait djmais ollyi les minnes. ’ at des mots prononchies poi hésaid que, pd € pd, m’ aint
tot fait compare. Dinche, tiaind qu’ €l € vu po I’ premie c6 mon oGjé d’ fie (i n’ veus pe graiyon¢ mon odjé d’
fie, ¢’ at in graiy 'naidge brament trop compyiqué po moi) ¢ me dmaindé :

- Qu’ at-ce que ¢’ at de ¢te tchose-li ?

- C’n’ at pe énne tchose. Coli voule. C’ at in oGjé d’ fie. C* at mon otjé d’ fie.

Et i étos fie d’ yi aippare qu’ i voulds.

Aidonc ¢ s’ écriyé :

- Cment ! t’ és tchoé di cie !

- Aye, qu’ i fsé moudéchtement.

- Ah! ¢oli ¢’ at soltche...

Et lo ptét prince ¢ t’aivu in tot djoli écAchét (rire) que m’ é brament aidiaichie (irrité). I veus qu’ an
prenieuche mes malhéyes 4 chériou. Et peus &l aidjouté :

- Aidong, toi achi te vins di cie | De quée piainnatte at-ce que t’ €s ?

I ai entrevu aicht6t énne chairaince (lueur), dains lo michtére de sai préjenche, ét i quéchtioné
bruchqu’ment :

- Te vins dali d’ énne atre piainnatte ?

Mains & n’ me réponjé pe. El heutchait (hochait) lai téte balment tot en raivoétaint mon odjé d’ fie :

- atvrai que, li-d’tchu, te n’ peus p’ veni de bin loin...

Et & tieugné (s ’enfonca) dains énne sondg’rie que duré bin grant. Et peus, solitchaint mon moton de sai
baigatte, ¢ se piondgé dains lai conteimpyachion de son trésot.

Vos s ’botez en téte (imaginez) cobin 1 ai poéyu étre intridye poi ¢te dmée-confideinche tchu « les atres
piainnattes ». I vijé (m ‘effor¢ai) dali d’ en saivoi pus grant :

- Das laivou at-ce que t’ vins mon ptét bonhanne ? Laivou at-ce que ¢’ at « ton hota » ? Laivou
at- ce que t’ veus empoétchaie mon moton ?

E me réponjé aiprés énne djibiouse (méditatif) coidge (silence) :

-’ qu’ at bin, aivo lai caise que te m’ és beyie, ¢’ at que, lai nelt, ¢oli yi siedré (servira) de
majon.

- Bin chur. Et peus che t’ és dgenti, i te béy’rai achi énne cotidge po 1” aittaitchie di temps di djoué. Et
in pa (piquet).

Lai propdjichion ¢ sanne heursie (choquer) lo ptét prince :

- L aittaitchie ? Quée sottche d’ aivisaiye !

- Mains che te n’ I’ aittaitches pe, €l adré n’impoétche laivou, ét € s’ piedré...

Et mon aimi ¢ t’aivu in nové I” écaghét (éclat de rire)

- Mains laivou at-ce que t’ veus qu’ ¢l alleuche !

- N’impoétche laivou. Dret dvaint lu...

Aidonc lo ptét prince rmairtché graivment :

- Coli n’ fait ran, ¢’ at chi ptét dains mon héta !

Et, aivo in pd de grie (mélancolie), craibin, ¢l aidjouté :

- Dret dvaint soi an n’ peut pe allaie bin loin...



